
Kapihiliktuuq havaanguyuq uyaraqhiuvingmi - 2011 
 
Ukiutaqtumi uyararhiuvik qinirumattiaqtut uyararhiurutikhamit tamaani ukiutaqtumi kanatap iluani. 
Taimalu, uyararhiutigut qanikut qinikautigiyumayugut uyararhiuvihamit Iqaluktuuttiap qaningani 
taikani Kapihiliktuumi. Havakviuyu talimanik havakviuyulik ublumi kanatap kavamaqutaita 
nunaqutaani havakvilit.  Uyararhiuviuyut ukuat naahautilit ukuningat  4942, 4943, 4946, 4944, 4945 
anginiqaqtuq 10,137 acres-mit. Havakviuniatumut ayungiyutihaq imaitumik ayungiyutiqaqtuq B –
mit titiqalikmit imaqmut havagutiqaqtuq takvunga uyararhiuvihamut. Tahamna havakviuniatuq 
uyaraqaqtuq miniliurutauyunaqtumik haviqaqtuq.  
 
North Arrow-kut havalikautigiyumayut taikani kapihiliktuumi, uyaraqhiuvikhauyuq qaninga, 
uyaqanit ungavarviurataqtuq, uyaraqattiaqqat akiqattiatumik uyaramik qinirviugianiaqtuq Junemi 
2011-mi ukiahaamut tikitilugu havakviulimiluni hila nakuuhikmipat. Tikmiat imarmut mittunaqtut 
qulimiguulilu atuqtaurataqniaqtut aulayutauratarlutik akyatuutaulutik havaktunik.  
Havakviuyumiiqtuq taqihiut ilalugu aipaa napautilugu pigialugu taqiluniit maruuk ilayunaturluniit 
havakviuyumayuq nanihiniarahugiyugutlu akiqattiatunit uyaqanik. 
 
Qiniqviuniatumi tupiqaqniatuq hinivikhauyunartumi 20-nik inuqarunaqtumik havakviuyumi. 
Humiivikhauyuq havakviuniatumut naunaiyarhimaniaqtuq tikmiap tikitunataanut kihimi tariuplu 
hinaanulu ayunangipat kihimi. Havakviuniaqtuq tupirviuniatuq 7 - nik nayuqtauyunatunik 
hinikvihamik, nihiuvikhamiklu, aaniatunutlu nayugahaanit, nihiuvikhamitlu, aanuraanutlu 
panirhiivikhamiklu, titirarvihamitlu, tamayaqavihamitlu, anarvihamitlu, powerqavikhamitlu, 
urhuqavikhamiklu. Tahaphuma anginiriniatanga taapkuat havakvihangit anginiqaqniatuq 
havaahaq qanuq havanguyuq maniliurutauyuq atuqtauniaqtuq. 
 
Havakviunaituq tikmiamit tikitarviuniaqtuq aturtauyup Yellowknife-mit Iqaluktuuttiamut tikitaqtup 
ayikutaanik ukiukut hikumut mitarniaqtuq. Mitaqniaqtuq hikumut takvunga kapihiliktuup tahianut.  
Tiokitarutauyuq havatut havagutikhainit atugakhainit ayatuutauniaqtut taimalu quliguulik 
aturtaurataqniatuq havagiatuutauratarluni. 
 
Qinirniatunut uyaqanit naunaiyatuutauyut akiqaniatuq $100,000-miy. Qipirutunutlu akiqaniaqtuq 
qipiruutauyumut qaningani 1 million dollar-mit. 
 
Uyararhiuniatut ilihimayut aturtauttiariaqatunit akhuurutauniaqtuq aulattiarahuniaqtut 
ilauyutiqaqtunut ihuariyaugiaqaqmat avatigiyauyumutlu ihuariaqaqmalu havaariyautiariaqaqtuq.  
Aulattianianinga atuniamat Iqaluktuuttiami katimapkainiatut nunalit tuhaqtitauniarmata 
uyarahiurutauyut aulayutikhaita mihaanut tuhaumatitauniatut nunalit, nunaliuyutlu 
havaariyunattiatanginulu htuhaumatitauniaqtut inuit nunalit. 
  
Ublumiuliqtuq havalihaarapta uyaraqhiuvihamut taapkuat Inuknit naminiriyauyut havakviuyut 
aulattiniangittut tahamna nutaangumat havaahanutlu. Nunavutmiutat ilauyutiqalirniaqtut taaplkuat 
aulattialirpata havaahanut Inuit ilaulirunarniatut. Una utuutigilugu Kapihiliktuup havakviginiatanga 
uyararhiuvianiatuq aulaninga pilugu ahiilu taapkua  Agnico Eagle’s Meadowbank havakvialu, 
Areva’s Kiggavik Havakvialu aahiilu Baffinland’s Mary River havakvialu.  


